
 
Breyting  á lóðinni Urðarbrunnur 130‐134 og Skyggnisbraut 20‐30 
 
Greinargerð og skilmálar 
Lóðin  Urðarbrunnur  130‐134  og  Skyggnisbraut  20‐30  er  ein  lóð  í  núgildandi  deiliskipulagi.  Stærð 
lóðarinnar  er  10.859  m2.  Á  lóðinni  er  reiknað  með  109  íbúðum,  um  það  bil  120  fermetrar    að 
meðalstærð í 6 aðskildum,  4 ‐5 hæða fjölbýlishúsum.  Gert er ráð fyrir bílageymslum undir þeim öllum.  
Aðkoma  að  lóðinni  er  á  tveimur  stöðum  frá  Skyggnisbraut  og  sömuleiðis  á  tveimur  stöðum  frá 
Urðarbrunni. 
Gönguleið  liggur  eftir  lóðinni  endilangri.  Hún  er  tekin  frá  Skyggnisbraut  inn  fyrir  bílastæði meðfram 
húsum á lóð. Almenn kvöð um gangandi umferð gildir um þessa gönguleið  á lóðinni. 
Dreifistöð Orkuveitu Reykjavíkur er á sérlóð Urðarbrunnur 130A innan ofangreindrar lóðar. 
 
Gerð er tillaga um skiptingu umræddrar  lóðar  í þrjár  lóðir. Um er að ræða  lóðirnar   Urðarbrunnur 130‐
134,  sem  verður  2.882  fermetrar  að  flatarmáli,  Skyggnisbraut  20‐24,  sem  verður  4.635  fermetrar  að 
flatarmáli og  Skyggnisbraut 26‐30, sem verður 3.342 fermetrar að flatarmáli.   
 
Á  fundi  Framkvæmda‐  og  eignaráðs  þann  9. mars  2009  var  eftirfarandi  bókun  samþykkt  og  vísað  til 
vinnslu á skipulags‐ og byggingarsviði; "Framkvæmda‐ og eignaráð samþykkir að beina því til Skipulags‐
og  byggingarsviðs  að  endurskoða  deiliskipulag  í  Úlfarsárdal með  það  að  leiðarljósi  að  skipta  stóru 
lóðunum við Skyggnisbraut upp  í minni einingar og  jafnframt að skoða þann möguleika að minnka og 
fjölga  íbúðum  á  svæðinu",   Þessi  tillaga  er  hluti  af  þeirri  endurskoðun  sem  nú  stendur  yfir.
 
 
Skilmálar fyrir  lóðina Urðarbrunnur 130‐134 eru óbreyttir frá því sem var. Byggingarreitir eru óbreyttir 
að stærð og lögun, hæð húsa, fjöldi íbúða og byggingarmagn er það sama. Fyrirkomulag bílastæða á lóð 
breytist  lítillega. Aðkoma að bílastæðum á  lóð og bílageymslu  í kjallara er frá Urðarbrunni. Aðkoma að 
lóðinni  Skyggnisbraut  20‐24,sem  liggur  næst  austan  við  Urðarbrunn  130‐134,  er  um  þá  lóð  frá 
Skyggnisbraut.  Kvöð  er  á  lóðinni  Urðarbrunnur  130‐134  um  þá  aðkomu.  Ennfremur  er  kvöð  um 
gönguleið þvert yfir lóðina frá Skyggnisbraut að Urðarbrunni.  
Dreifistöð Orkuveitu Reykjavíkur, Urðarbrunnur 130A er innan lóðarinnar Urðarbrunnur 130‐134.  
 
Miðlóðin er Skyggnisbraut 20‐24.   Á  lóðinni er   heimilt að byggja  litlar  íbúðir allt að 80  fermetrum að 
stærð.  Skilmálar  fyrir  þessa  lóð  breytast  á  eftirfarandi  hátt:  Byggingarreitir  færast  til  og  breytast  að 
lögun. Heimilt  verður  að  byggja  4  hæðir  ásamt  kjallara.  Þakrými má  nýta  eftir  föngum. Heimilt  er  á 
þessari lóð að víkja frá kröfum skilmála um þakgerð er varðar hlutdeild bogaþaka. 
Hámarksfjöldi íbúða er 51 íbúð. Kröfur um bílastæði eru óbreyttar að því undanskildu að á þessari lóð er 
fallið frá kröfu um bílageymslu í kjallara. Fjöldi bílastæða á lóð skal vera 1 bílastæði á hverja íbúð undir 
60 fermetrum að stærð og 1,5 bílastæði á hverja íbúð á bilinu 60‐80 fermetrar að stærð. Hámarksfjöldi 
bílastæða á lóð er 64 stæði. 
Aðkoma að  lóðinni Skyggnisbraut 20‐24 er um aðliggjandi  lóðir, annars vegar um  lóðina Urðarbrunnur 
130‐134 eins og áður er getið um og hins vegar um lóðina Skyggnisbraut 26‐30 með sams konar kvöð. 
Kvöð er um almenna umferð gangandi eftir lóðinni endilangri í samræmi við núgildandi kvöð. 
 
Austasta  lóðin  er  Skyggnisbraut  26‐30.  Breytingar  eru  eftirfarandi:  Lögun  og  stærð  byggingarreita 
breytist lítillega og þar með byggingarmagn en hæðir húsa eru óbreyttar. Aðkoma að lóð er á sama stað 
og áður en gert er ráð fyrir nýrri aðkomu að bílakjallara vestan bygginga.  
 


